ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

476. fundur byggðarráðs Húnaþings vestra haldinn mánudaginn 29. janúar 2007 kl. 10:00 á skrifstofu sveitarstjóra, Félagsheimilinu Hvammstanga.

 Dagskrá:

1. Bréf Siglingastofnunar. Slysavarnir í höfnum.

2. Bréf Heilbrigðis- og tryggingamálaráðuneytisins.

3. Bréf Úrskurðarnefndar um hollustuhætti og mengunarvarnir. Stjórnsýslukæra.

4. Bréf Samgöngunefndar Alþingis.

5. Stofnun Landssamtaka landeigenda.

6. Erindi Grettistaks ses. Lagt fram á 475. fundi byggðarráðs.

7. Tillaga að reglum um afslátt fasteignaskatts til eldri borgara og örorkulífeyrisþega.

Afgreiðslur:
1. Fram lagt til kynningar bréf Siglingastofnunar um slysavarnir í höfnum. Bréfinu fylgir úttekt á öryggismálum Hvammstangahafnar. Samkvæmt úttektinni vantar ljós í stiga á flestum bryggjum og landgang, en annars er öryggisbúnaður í góðu lagi. Athugasemdum er beint til hafnarstjóra og hafnarvarðar.
2. Fram lagt bréf Heilbrigðis- og tryggingamálaráðuneytisins. Óskað er umsagnar sveitarfélaga um hjálögð drög að reglugerð um takmarkanir á tóbaksvörnum og drög að reglugerð um smásölu tóbaks. Byggðarráð gerir ekki athugasemdir við framlögð reglugerðardrög.

3. Fram lagt bréf Úrskurðarnefndar um hollustuhætti og mengunarvarnir. Í bréfinu er óskað greinargerðar frá Húnaþingi vestra í kjölfar stjórnsýslukæru Gylfa Pálmasonar v/ álagningar sorpeyðingargjalds og gjalds vegna losunar rotþróa. Byggðarráð felur sveitarstjóra að taka saman greinargerð og svara erindinu.

4. Bréf Samgöngunefndar Alþingis lagt fram. Óskað er umsagnar á frumvarpi til hafnalaga. Byggðarráð felur sveitarstjóra að gera athugasemdir við ákvæði 18. gr. núgildandi hafnalaga.
5. Byggðarráð samþykkir að Húnaþing vestra gerist stofnaðili að Landssamtökum landaeigenda sem stofnuð voru þann 25. janúar sl. Landssamtökunum er ætlað að berjast fyrir því að eignarréttur landeigenda sé virtur í svo kölluðu þjóðlendumáli, eins og kveðið er á um í stjórnarskrá Íslands og Mannréttindasáttmála Evrópu.
6. Erindi Grettistaks ses. sem lagt var fram á 475. fundi byggðarráðs tekið til umræðu og afgreiðslu. Í erindinu er farið fram á að sveitarstjórn gefi út bindandi yfirlýsingu um sambærilegan fjárstuðning til næstu fimm ára og samþykkt er að greiða Grettistaki  á árinu 2007 eða kr. 1.800.000- árlega. Byggðarráð samþykkir að gerður verði samningur við Grettistak ses. um fjárframlög á árunum 2007 til og með 2011. Oddur Sigurðarson óskar upplýsinga um heildarfjárframlög Húnaþings vestra til Grettistaks ses. og tengdra félaga frá upphafi.
7. Fram lögð tillaga frá félagsmálaráði að reglum um afslátt fasteignaskatts til eldri borgara og örorkulífeyrisþega. Byggðarráð samþykkir fresta afgreiðslu tillögunnar.
Samþykkt að taka á dagskrá:

8. Byggðarráð samþykkir að fela sveitarstjóra og forstöðumanni tæknideildar að leita eftir samningi við Tvo smiði ehf. um viðbyggingu við Leikskólann Ásgarð.
9. Fram lagðar til kynningar upplýsingar frá Vegagerðinni um umferðartölur á tengivegum í Húnaþingi vestra frá árinu 2005.
Fundargerð upplesin og samþykkt.



Fundi slitið kl. 11:30.
Heimir Ágústsson(sign.),


Skúli Þórðarson(sign.),

Guðný Helga Björnsdóttir(sign.),

Elín R. Líndal(sign.),
Áheyrnarfulltrúi:
Oddur Sigurðarson(sign.).
